
ERREAKZIOAK

EHk gogoeta egin
hehar duela esan
du Barrenak

«Dinamika armatuak, beharbada, emaitza
negatiboak» izan dituela aitortu du Otegik

Agentziak | IRUNEA

EAEko hauteskundeen emaitza
kaskarren inguruan atzo Per-
nando Barrena EHko Nafarroa-
ko bozeramaileak esan zuen
EHk «gogoeta» egin behar due-
la jarraitu behar duen bideaz.
Haren ustez, «panorama hone-
tan gure apostu politikoa non
kokatzen den eta hautesleak
berreskuratzeko jarraitu beha-
rreko norabidea zein izan behar
den» planteatu behar du EHk.
«Ajuria Enean espainolismoa
sartzeko aukeraren aurrean
izandako beldurrari» egotzi
zion EHren zenbait botoen ihe-
saldia EAJ-EArantz, eta euskal
gizartearen gehiengoa «aber-
tzaletasunaren alde» azaldu
dela nabarmendu zuen. Era be-
rean, «herriak esan du gatazka
armatuarekin eta denboraz eta
espazioz herrian dagoen indar-
keriarekin amaitu nahi duela,
eta soluzioen garaia dela», adie-
razi zuen EHko ordezkariak.
ETAk behin betirako su-ete-
na martxan jarri ahal izateko
aukeraz, zera esan zuen Barre-
nak: «Gure kapital politiko guz-
tia jarriko dugu baldintza horiek
sortzeko. Baldintza horiek, du-
darik gabe, akordio politiko ba-
ten barruan daude. Akordio ho-
rrek erakutsi behar dio euskal
gizarteari, ETA barne, bide poli-

PERNANDO BARRENA

Nafarroako EHko hozeramailea

«Su-etenaren baldintzak
martxan jartzeko kapital
politikoa jarriko dugu
abian»

ARNALDO OTEGI

«Polarizazioarengatik eta
neofrankisten antzinako
beldurrarengatik joan dira
boto gehienak EAJ-EAra»

tikoa dela emaitza eta zilegita-
sun gehiena duena».

Bestalde, Arnaldo Otegi
EHko bozeramaileak nabar-
mendu zuenez, EHren botoak
«polarizazioarengatik eta neo-
frankisten antzinako beldurra-
rengatik» joan dira EAJ-EAra.
Hala ere, «Mayor Orejak atzo
agintzen zuen bezainbeste»
agintzen duela gaur, gogoratu
zuen EHko bozeramaileak.

Boto independentista gestio-
natzeko EAJ-EAren erantzun-
kizuna gaineratu zuen. «Ez dut
ukatuko, beharbada, dinamika
armatuak emaitza negatiboak
izan dituenik», esan zuen.

Pernando Barrena aurreko agerraldi batean.

Jaurlaritza herriak EHrekin
loturarik ez izatea espero du
Espainiako Gobernuak

Agentziak | MADRIL

Espainiako presidente Jose
Maria Aznarrek telegrama
bat bidali zion atzo Juan Jose
Ibarretxe EAJ-EAko lehenda-
karigaiari igandeko bozetan
izandako emaitzengatik zo-
riontzeko.

EAJ-EAren garaipenaren
aurrean, Espainiako Gober-
nuko bozeramaile Pio Caba-
nillasek adierazi zuenez, Eus-
ko Jaurlaritza berriak «kohe-
rente izan behar du koalizioak
hartutako konpromisoekin»
eta, baita «EH eta ETArekin,
ez zuzenean ez zeharka» lotu-

ra ez izateko konpromisoekin
ere. «Euskal gizartearen aniz-
tasuna kontuan hartu eta he-
rritar guztien askatasuna eta
eskubideak defendatuko di-
tuen» Gobernua izan behar
duela gaineratu zuen Cabani-
llasek. Haren ustez, emaitzek
mahai gainean jarri dute «ika-
rak galdu eta demokraziak
irabazi» duela.

[1do beretik, Josep Pique
Atzerri ministroak nabarmen-
du zuenez, «euskal herritar
gehienek ETA eta bere kon-
plizeen kontra adierazitakoa-
ren irakurketa egin behar du
EAJ-EAk». Piqueren iritziz,

«gehiengo horretatik abiatu-
ta, Konstituzioa, Estatutu eta
euskal instituzioen alde jarrai-
tubehar dugu».

PPko zuzendaritzaren ara-
bera, EAJk «hausnarketa »
egin behar du, eta ulertu be-
har du «gizarteak bizkarra
eman diela indarkeria babes-
ten dutenei». Hori dela eta,
Gobernuaren estrategia «no-
rabidez aldatu» behar duela
uste du PPk, baldin eta euskal
gizartea «kaosera» eraman
nahi ez badu. Iturri horien
arabera, herritarrek boto era-
bilgarria hautatu zuten eta
«ez ziren aldaketara ausartu».
Hala ere, EHri «zaplastekoa»
eman ziotela gaineratu zuen
PPk. Alderdi horren ustez,
«horrek erakusten du EAJk
aliantzen eta gobernu estrate-
gia aldatu» behar duela.

MARIA SAN GIL (PP)

«Hogeita hamar hildakoren
ondoren Lizarrak irabazi du»

«lzugarria da, azken aste
honetan Aragoiko PPko
presidentea hil dute eta
Madrilen bonba auto bat
- jarri dute, eta hala ere, ho-
geita hamar hildako izan
eta gero Lizarrak irabazi
du», adierazi zuen Maria San Gilek.

RICHARD IRAZUSTA (ABko bozeramailea)

«Espainiar estrategia polizial eta
errepresihoari ezetz garhia»

«Euskal gizarteak espaniarren estrategia
polizial eta errepresiboari ezetz argia
erran dio. Ibarretxek, aldiz, sekulako ga-
raipena ukan du, baina ardura handi bat
du etorri zaizkion boz abertzaleagoak
atxiki nahi baditu», adierazi zuen.

ANA URTXUEGIA (PSE-EE)

«Sufritzen ari direnekiko
elkartasun eza erakutsi dute»

Lasarteko alkateak esan zuen «herrita-
rren zati handi batek elkartasun eza» era-
kutsi dutela sufritzen ari den jendeareki-
ko. Gaineratu zuen jendeak «beldurra»
diela aldaketei, eta EAJk defendatuari ja-
rraituz «kETArekin elkarrizketatzea» era-
baki dutela.

MICHELE ALLIOT MARIE (RPR)

«PP eta PSOEk ez dute beren
apustua irabazi»

«Demokraziak irabazi du. Bortizkeriaren
ukapen argi bat ageri da, baita Euskal
Herriarekiko lotura ere. PPk eta PSOEk
ez dute beren apustuairabazi, oreka poli-
tikoa lehengoan gelditu baita nazionalis-
mo moeta baten nagusitzearekiny, adie-
razi zuen RPRko presidenteak.

MIGUEL SANZ (UPN)

«EHri herritar askoren babhesa
kentzeko halio izan dute»

Miguel Sanzek esan zuen
«EHTri herritar askoren ba-
besa kentzeko» balio izan
dutela hauteskundeek,
hala ere «etsipengarria»
iruditu zitzaion «PP-PSE
ETAren biktima» izanda,
nazionalismoa «indartua» ateratzea.

JORDI PUJOL (Generalitateko presidentea)

«Nazionalismoaren aurkako
gurutzadaren porrota izan da»

Jordi Pujol pozik agertu zen hauteskun-
de hauetan ikusi den «nazionalismoaren
aurkako gurutzadaren erabateko porro-
tarekin», eta bide batez euskaldunak zo-
riondu zituen eginiko «erresistentzia
ahalmen erakustaldiagatik»

UDALBILTZA

«Euskal Herria aintzat hartzen
dutenen aldeko hautua egin da»

Udalbiltza pozik azaldu zen «EAEko
gehiengoak Euskal Herria aintzat har-
tzen dutenen aldeko hautua» egin duela-
ko, eta beraien ustez horrek «demokra-
zia eta bakearen aldeko prozesu eratzai-
learen garapena ahalbidetzen» du. Bide
batez «egoera poltitikoa gainditzeko»
konpromisioari ekiteko deia egin zuten.

BATZARRE

«EAEko gizartearen aniztasuna
aintzat hartzeko eskatzen dugu»

Batzarrek Ibarretxeri EAEko gizarteak
frogatu ideia «aniztasuna» aintzat har-
tzeko eskatu dio. PP eta PSEri berriz, he-
rritarren «gehiengoa» nazionalismoaren
nahiekin lerratu dela ohartarazi dio eta
EHri «gogoeta sakona egiteko».



